
Devikrita ShivastavaH

தே³வீக்ரு’தஶிவஸ்தவ:

ஶ்ரீ தே³வ்யுவாச -

தீ³நப³ந்தோ⁴ ! த³யாஸிந்தோ⁴ ! ப்ரபோ⁴ ! ஶங்கர ! போ⁴ ஹர ! ।
ஶ்ரோதுமிச்சா²மி ! தே³வேஶ ஜ்ஞாநத:³ ஶங்கரோ யத:॥ 1॥
தே³வதே³வ ! மஹாதே³வ ! நமஸ்துப்⁴யம் ஸதா³ஶிவ ! ।
நமஸ்துப்⁴யம் நமஸ்துப்⁴யம் நமஸ்துப்⁴யம் மஹேஶ்வர !॥ 2॥
விஶ்வேஶ்வர ! ஜக³த்³ப³ந்தோ⁴ ! நீலகண்ட² ! நமோऽஸ்து தே ।
ஜ்ஞாநேஶ ! ஜ்ஞாநதா³நந்த³தா³யக ! ஜ்ஞாநவர்த்³த⁴க !॥ 3॥
ஜ்ஞாநாதீ⁴ஶ ! ஜ்ஞாநபதே ! நம: கோசவதூ⁴பதே ! ।
நமஸ்தே பரமாநந்த³ ! நமஸ்தே ப⁴க்தவத்ஸல !॥ 4॥
நமஸ்தே பார்வதீநாத² ! க³ங்கா³த⁴ர ! நமோऽஸ்து தே ।
விஶ்வேஶ்வர ! ஜக³த்³ப³ந்தோ⁴ ! ஜக³தீ³ஶ !ஸதா³ஶிவ !॥ 5॥
நமஸ்தேऽஸ்து மஹாதே³வ ! த்ரிலோகேஶ ! மஹேஶ்வர ! ।
நமஸ்தே யோக³தந்த்ரஜ்ஞ ! நம: காலீபதே நம:॥ 6॥
நமஸ்தாராபதே ! துப்⁴யம் நமஸ்தே பை⁴ரவீபதே ! ।
கௌ³ரீபதே ! ஜக³ந்நாத² ! நமஸ்தே சண்டி³காபதே !॥ 7॥
கு³ருரூபதரோர்பீ³ஜ-ப²லரூப ! ப²லப்ரத³ ! ।
நமஸ்தே ஸர்வபீ³ஜஜ்ஞ ! பீ³ஜாதா⁴ர ! நமோऽஸ்து தே ॥ 8॥
உமாபதே ! நமஸ்துப்⁴யம் நமஸ்துப்⁴யம் த்ரிலோசந ! ।
பஞ்சாநந ! நமஸ்துப்⁴யம் நமஸ்தே ஶஶிஶேக²ர !॥ 9॥
ஶம்போ⁴ ! மஹேஶ்வர ! விபோ⁴ ! விரூபாக்ஷ ! சதுர்பு⁴ஜ ! ।
நமஸ்தே பர்வதாத்மஜா-பதே ! சண்டீ³பதே ! நம:॥ 10॥
த்ரிலோகேஶ ! த³யாஸிந்தோ⁴ ! கருணாமய ! ஶங்கர ! ।
ப⁴க்த-வத்ஸல ! தே³வேஶ ! நீலகண்ட² !ஸதா³ஶிவ !॥ 11॥

தே³வீக்ரு’தஶிவஸ்தவ:

நம: காஶீபதே ! துப்⁴யம் நமஸ்தே சந்த்³ரஶேக²ர ! ।
நமஶ்சண்டீ³பதே துப்⁴யம் நமஸ்தே முக்தித³ ! ப்ரபோ⁴ !॥ 12॥
நமஸ்தே ஜக³தா³தா⁴ர! சதுராநந ! வத்ஸல ! ।
நம: க்ரியாபதே ! துப்⁴யம் நமஸ்தே முக்தித³ ! ப்ரபோ⁴ !॥ 13॥
அஹமேவாऽப³லா பா³லா கத²ம் ஜாநாமி ! ஶங்கர ! ।
நிர்கு³ணம் ஸகு³ணம் ஜ்ஞாதும் ந ஸமர்தா² கத²ஞ்சந ॥ 14॥
ஶ்ரீ ஶிவ உவாச -

நிர்கு³ணா ப்ரக்ரு’தி:ஸத்யமஹமேவ ச நிர்கு³ண: ।
யதை³வ ஸகு³ணா த்வம் ஹி ஸுகு³ணோ ஹி ஸதா³ஶிவ:॥ 15॥
ஸத்யஞ்ச நிர்கு³ணா தே³வீ ஸத்யம் ஸத்யம் ஹி நிர்கு³ண: ।
உபாஸகாநாம் ஸித்³த்⁴யர்த²ம் ஸகு³ணாஸகு³ணோ மத:॥ 16॥
நாநாதந்த்ரமதம் தே³வி ! நாநாயத்நாத் ப்ரகாஶிதம் ।
ப்³ரஹ்மஸ்வரூபம் விஜ்ஞாதும் க:ஸமர்தோ² மஹீதலே ॥ 17॥
நாநாமார்கே³ விதா⁴வந்தி பஶவோ ஹதபு³த்³த⁴ய: ।
ஶ்ரீது³ர்கா³சரணாம்போ⁴ஜம் ஹித்வா யாந்தி ரஸாதலம் ॥ 18॥
ஸத்யம் வாச்மி த்³ரு’ட⁴ வச்மி ஹிதம் பத்²யம் புந: புந: ।
ந பு⁴க்திஶ்ச ந முக்திஶ்ச விநா து³ர்கா³-நிஷேவநாத் ॥ 19॥
தே³வி ! து³ர்கா³ பரம் ப்³ரஹ்ம ஶ்ருதம் காலீ-ஶ்ருதௌ த்வயா ।
தாரா-ஶ்ருதௌ ஶ்ருதம் தே³வி! ஶ்ருதா ப்³ரஹ்மவிசாரணா ॥ 20॥
ப்³ரஹ்மா விஷ்ணுஶ்ச ருத்³ரஶ்ச வாஸவஶ்ச தி³வௌகஸ: ।
த்வத்பாத³-ஸேவநாத்³ தே³வி ! வயம் வை ஸாத⁴கோத்தமா:॥ 21॥
ந தே³வேஶோ க³ணபதிர்நோ ப்³ரஹ்மா நோ ஹரோ ஹரி: ।
ஹரிர்ஹரிரஹம் தே³வி!ஸர்வே பாதா³ப்³ஜ-பா⁴வுகா:॥ 22॥
த்வத்-ப்ரஸாதா³ந்மஹேஶாநி ! ப்³ரஹ்மா ஸ்ரு’ஷ்டிம் கரோத்யஸௌ ।
தத்ப்ரஸாதா³த்³த⁴ரி: பாதா ஹரோ ஹர்தா மஹீதலே ॥ 23॥
வாஸவஶ்சாமராதீ⁴ஶோऽமரா தே³வதா:ஸ்ம்ரு’தா: ।
தே ஸர்வே நிர்ஜரா தே³வி ! த்வத்-ப்ரஸாதா³ந்மஹேஶ்வரி !॥ 24॥
த்வத்பாத³-பத்³மஸம்பர்கா தே³வ தே³வோऽபி ஶங்கர: ।

அதஸ்த்வம் ஜக³தீ³ஶாந-த³யிதா ! ப⁴க்தவத்ஸலே !॥ 25॥
த்³ரு’ஷ்டிம் குரு மஹாமாயே ! நமஸ்தேஸ்யை நமோ நம: ।
த்வஞ்ச காலீ த்வஞ்ச தாரா ஷோட³ஶீ த்வம் வராநநே !॥ 26॥
த்வம் தே³வி ! பு⁴வநா பா³லா சி²ந்நா தூ⁴மா மஹேஶ்வரி ! ।
த்வம் தே³வி ப³க³லா பீ⁴மா கமலா த்வம் மஹேஶ்வரி !॥ 27॥
மாதங்கீ³ த்வந்நபூர்ணா த்வம் த⁴நதா³ த்வம் ஶிவ ப்ரியே ! ।
து³ர்கா³ த்வம் விஶ்வஜநநீ த³ஶாஷ்டாத³ஶரூபிணீ ॥ 28॥
ஸப்தகோடி-மஹாவித்³யா உபவித்³யா-ஸ்வரூபிணீ ।
குமாரீ ரமணீ-ரூபா ஸுரூபா நக³நந்தி³நீ ॥ 29॥
ஶிவபூஜ்யா ஶிவாராத்⁴யா ப்³ரஹ்மபூஜ்யா ஸுரேஶ்வரீ ।
ஶிவோ பி⁴ந்ந: ஶிவாபி⁴ந்நா ந ஜீவோ வாமலோசநா ।
இதி ஜாநாமி விஶ்வேஶி !ஸத்யம் ஸத்யம் ந ஸம்ஶய:॥ 30॥
ஶ்ரீ பார்வத்யுவாச -

ஸத்யம் மே கதி²தம் நாத² நித்யரூபோऽஸி ஶங்கர !।
அஹஞ்ச த்ரிஷு லோகேஷு பார்வதீஶ்வரீ ஶங்கர !।
விஶேஷம் தே³வதே³வேஶ!ஸர்வஜ்ஞ! கத²யஸ்வ மே ॥ 31॥
ஶ்ரீ ஶிவ உவாச -

விஶேஷம் ந ச ஜாநாமி கத²யஸ்வ வராநநே ! ।
ஸர்வஜ்ஞாஸி மஹேஶாநி ! யத:ஸர்வஜ்ஞ வல்லபா⁴ ॥ 32॥
ஶ்ரீ பார்வத்யுவாச -

கோ³லோகே சைவ ராதா⁴ऽஹம் வைகுண்டே² கமலாத்மிகா ।
ப்³ரஹ்மலோகே ச ஸாவித்ரீ பா⁴ரதீ வாக்-ஸ்வரூபிணீ ॥ 33॥
கைலாஸே பார்வதீ தே³வீ மிதி²லாயாஞ்ச ஜாநகீ ।
த்³வாரகாயாம் ரூக்மிணீ ச த்³ரௌபதீ³ பாண்ட³வாலயே ॥ 34॥
கா³யத்ரீ வேத³-ஜநநீ ஸந்த்⁴யாऽஹஞ்ச த்³விஜந்மநாம் ।
ஜ்யோதிர்மத்⁴யே புஷாऽஹஞ்ச புஷ்பே க்ரு’ஷ்ணா பராஜிதா ॥ 35॥
பத்ரே மாலூரபத்ரம் ஹி பீடே² யோநி-ஸ்வரூபிணீ ।
ஹரிஹராத்மிகா வித்³யா ப்³ரஹ்ம-விஷ்ணு-ஶிவார்சிதா ॥ 36॥

விஶேஷாநுக்³ரஹேணைவ விஜ்ஞேயா ஶங்கர ! ப்ரபோ⁴ ! ।
யத்ர குத்ர ஸ்த²லே நாத² ! ஶக்திஸ்திஷ்ட²தி க³ச்ச²தி ।
தத்ரைவாऽஹம் மஹாதே³வ ! நிஶ்சிதம் மதமுத்தமம் ॥ 37॥
ஶக்திமார்க³ம் பரித்யஜ்ய யோऽந்யமார்க³ம் விதா⁴வதி ।
கரஸ்த²ம் ஸ மணிம் த்யக்த்வா பூ⁴தி-பா⁴வம் விதா⁴வதி ॥ 38॥
இத்யேவஞ்ச மஹாதே³வ ! மயோக்தம் ஜக³தீ³ஶ்வர ! ।
அத: பரதரம் நாஸ்தி நாஸ்தி நாஸ்தி ஸதா³ஶிவ !॥ 39॥
இதி முண்ட³மாலாதந்த்ரே பார்வதீஶ்வர-ஸம்வாதே³ஸப்தம: படலாந்தர்க³த:
தே³வீக்ரு’தஶிவஸ்தவ:ஸம்பூர்ண:॥ 7॥
ஶ்லோகாநி 42-80

